
Nd. 46. Frumvarp tillaga [46. mál]
um breytingu á lögum um tekjuskatt og eignarskatt, nr. 75/1981, með síðari breytingum.

Flm.: Jóhanna Sigurðardóttir, Jón Baldvin Hannibalsson.

1. gr.
Á eftir síðari mgr. 68. gr. komi ný málsgr. svohljóðandi:
Tvöfaldan persónuafslátt skal veita þeim sem er að kaupa sér eigið húsnæði í fyrsta sinn

og skal hann veittur í tvö ár, í fyrra sinn næsta gjaldár eftir að kaupin fara fram. Nánari
reglur um framkvæmd þessa ákvæðis og skilyrði fyrir tvöföldum persónuafslætti skulu sett af
ríkisskattstjóra.

2. gr.
Lög þessi öðlast gildi 1. janúar 1985.

Greinargerð.

Markmið þessa frumvarps er að létta tímabundið greiðslubyrði þeirra sem eru að
koma sér þaki yfir höfuðið í fyrsta sinn.

Sú leið, sem hér er valin, er að veita þeim sem eru að kaupa sér eigið húsnæði í fyrsta
sinn tvöfaldan persónuafslátt sem dregst frá reiknuðum skatti.

Lítið framboð á leiguhúsnæði og íbúðum í verkamannabústöðum, samfara tregðu
stjórnvalda til að auka valkosti í félagslegum íbúðabyggingum, knýr marga, nauðuga viljuga,
til að kaupa sér eigið húsnæði. Oftar en ella leiðir þetta ástand til að fjölmargt ungt fólk
reisir sér hurðarás um öxl þegar það er að stofna heimili. Þessu fylgir síðan óhóflegt
vinnuálag þar sem hvert tækifæri er gripið, sem býðst, til eftirvinnu til þess að standa fyrst
undir útborgun í húsnæði og síðar að greiða afborganir og vexti af lánum.

Afleiðingin lætur ekki á sér standa því að þetta fólk á ekki aðeins við fjárhagserfiðleika
að glíma vegna öflunar eigin húsnæðis heldur einnig mikla skattbyrði vegna mikillar
aukavinnu sem það tekur á sig til að standa undir greiðslubyrðinni.

Til þess að glöggva sig á því, hvað hér er um gífurlega miklar fjárhagslegar
skuldbindingar að ræða sem fólk verður að taka á sig þegar það stendur í því að afla sér eigin
húsnæðis skal hér vitnað í greinargerð um athugun á fjárþörf Byggingarsjóðs ríkisins, dags.
13. des. 1983, sem lögð var fram í félagsmálanefnd Nd. á s. I. vetri. Þar var sett fram dæmi
um greiðslubyrði lána af íbúð sem kostaði 2 millj. 125 þús.

Forsendur voru eftirfarandi:

Eigin fjármögnun

Þús. kr.
620
260
820
425

Húsnæðisstjórnarlán .
Lífeyrissjóðslán .
Bankalán .

Samtals 2125

Greiðslubyrði samkvæmt útreikningum Þjóðhagsstofnunar í þessu dæmi var 210-225
þús. kr. á ári fyrstu 5 árin eða 18-19 þús. kr. á mánuði.

Frá því að þessir útreikningar voru gerðir hafa vaxtakjör breyst mjög til hækkunar og á
það við um öll þessi lán, þ. e. húsnæðisstjórnarlán, bankalán og lífeyrissjóðslán. Greiðslu-
byrðin hefur því þyngst verulega frá þeim tíma eins og sjá má í eftirfarandi samanburði á
greiðslubyrði sem Þjóðhagsstofnun gerði, dags. 26. sept. 1984:

Samanburður á greiðslubyrði samkvæmt greinargerð Þjóðhagsstofnunar,
dags. 13. des. 1983, og nýrri vaxta- og lánatilhögun.

Ár
Húsnæðis- Lífeyris- Greiðslubyrði,
stjórnarlán Bankalán sjóðslán alls

Des. Sept. Des. Sept. Des. Sept. Des. Sept.
1983 1984 1983 1984 1983 1984 1983 1984

14,0 21,7 205,0 237,8 15,6 28,6 235,0 288,0
32,7 21,7 196,8 223,0 15,4 27,9 244,9 272,6
32,7 34,4 188,6 208,3 15,2 27,2 236,5 269,9
32,7 34,4 180,4 193,5 15,0 26,4 228,1 254,3
32,7 34,4 172,2 178,8 14,8 25,7 219,7 238,9

1
2
3
4
5

Í þessum útreikningum Þjóðhagsstofnunar kemur fram að greiðslubyrði á fyrsta árj
hefur hækkað um 53,5 þús. kr. Munar þar mestu um hækkun vaxta af bankalánum en þeir
hafa hækkað í þessum samanburði um 33 þús. kr.

Til frekari skýringar fylgja útreikningar Þjóðhagsstofnunar, dags. 26. sept. 1984, sem
fylgiskjal með þessu frumvarpi en þar koma einnig fram dæmi um greiðslubyrði miðað við
nokkuð aðrar forsendur, þ. e. hærra hlutfall lífeyrissjóðslána og lægri bankalána og að
vaxtabyrðin dreifist á lengri tíma.

Af þeim útreikningum, sem gerðir hafa verið, er því ljóst að greiðslubyrði ungs fólks
sem festir sér kaup á til að mynda þriggja herbergja íbúð í blokk er á bilinu 230-280 þús. á
ári fyrstu fimm árin miðað við núverandi lánsfjármögnun húsnæðiskerfisins og þau lánakjör
sem nú gilda.

Í útreikningum Þjóðhagsstofnunar (sjá fylgiskjal) kemur einnig fram að meðalatvinnu-
tekjur meðalfjölskyldu séu um 43 þús. kr. á mánuði. Ef reynt er að áætla hvað þessi
fjölskylda þarf að greiða í skatta kemur eftirfarandi í ljós:

Ef gert er ráð fyrir að á tekjuárinu 1983 hafi hjón haft samanlagt í árstekjur 516 þús.
krónur (karl 32 þús. kr., kona 11 þús.) er samanlögð skattbyrði þeirra á árinu 1984 u. þ. b.
125 þús. kr. Miðað við áður gefnar forsendur í þessari greinargerð um árlega greiðslubyrði
vegna kaupa á eigin húsnæði er mánaðarleg greiðslubyrði vegna skatta og afborgana og
vaxta af húsnæðislánum lauslega áætluð eftirfarandi:

Skattar (útsvar + tekjuskattur) .
Afborganir og vextir af húsnæðislánum .

Kr.
10 400.-
23000.-

Samtals 33400.-

Ef tvöfaldur persónuafsláttur nýttist þeim að fullu, miðað við ákvæði frumvarpsins, yrði
skattbyrði þeirra á árinu 198466 þús. krónur og mánaðarleg greiðslubyrði vegna skatta og
afborgana og vaxta af húsnæðislánum lauslega áætluð eftirfarandi:

Skattur (útsvar + tekjuskattur) .
Afborganir og vextir af húsnæðislánum .

Kr.
5 500.-

23000.-

Samtals 28 500.-

Það verður að teljast sanngirnismál þegar bágborið húsnæðiskerfi leggur slíkar
ofurmannlegar klyfjar á ungt fólk eins og hér hefur verið greint frá að opnaðir séu
möguleikar til að létta undir skattgreiðslum tímabundið.

Persónuafsláttur er á yfirstandandi ári, 1984, 29 500 kr. en í frumvarpinu er gert ráð
fyrir tvöföldun hans á tveim fyrstu árum eftir að húsnæði er keypt.

Fyrir hjón eða sambúðarfólk, sem sameiginlega er að afla sér húsnæðis, yrði hér um að
ræða 59 þús. kr. til viðbótar og gengi til greiðslu álagðra skatta. Í dæminu hér á undan mundi
það létta skattbyrði um 4900 kr. á mánuði.

Hér er vissulega ekki um stóra upphæð að ræða en gæti þó létt nokkuð undir með ungu
fólki þegar fjárhagserfiðleikarnir eru hvað mestir. Athyglisvert er að þessi upphæð, 59 þús.
kr., er ekki hærri en svo að hún gerir lítið meira en að mæta þeim vaxtahækkunum sem orðið
hafa, samkvæmt útreikningum Þjóðhagstofnunar í sept. s.L, frá því að frumvarp tillaga um
nýja húsnæðislöggjöf var samþykkt.

ÞÓ að æskilegt hefði verið að skattaívilnunin væri bæði hærri og næði til lengri tíma en
hér er lagt til er stærra skref ekki stigið í þessu frumvarpi ef það mætti verða til að samstaða
gæti náðst um að fara þessa leið.

Á árinu 1983 voru veitt 1087 ný byggingarlán, þar af 417 til þeirra sem enga íbúð áttu
fyrir. Lán til kaupa á eldri íbúðum voru 1895, þar af 960 til þeirra sem enga íbúð áttu fyrir.
ÞÓ að þessar tölur séu ekki algildar eru þær þó nægjanleg forsenda til að styðjast við þegar
meta á hve margir fengju árlega skattaívilnun samkvæmt þessu frumvarpi eða 1377
einstaklingar ef árið 1983 er tekið til viðmiðunar.

Ef persónuafsláttur nýtist öllum þessum einstaklingum að fullu til lækkunar á sköttum
er skattalækkunin 40 millj. 621 þús. kr.

Þar sem tvöfaldur persónuafsláttur getur einnig gengið til maka eða sambúðaraðila sem
ekki er skráður fyrir húsnæðisláninu má lauslega áætla að ákvæði þessa frumvarps þýddi um
55-60 milljón króna skattalækkun til húsbyggjenda.

Þegar til þess er litið hve húsnæðiskerfið er vanmegnugt að koma á eðlilegan hátt til
móts við íbúðakaupendur og húsbyggjendur og hve valkostir eru fáir í húsnæðiskerfinu, svo
og hve vaxtabyrði hefur aukist verulega á undanförnum mánuðum og þar af leiðandi
greiðslubyrði lána, verður að líta á það sem sanngirnismál að þessi leið sé farin enda hvorki
kostnaðarsöm né erfið í framkvæmd.

Fylgiskjal.

GREIÐSLUBYRÐI HÚSNÆÐISLÁNA.
Þjóðhagsstofnun
26. sept. 1984.

Frú Jóhanna Sigurðardóttir alþm.
Alþingi.

Vegna fyrirspurnar yðar um greiðslubyrði húsnæðislána sendist eftirfarandi greinar-
gerð.

Vextir af nýbyggingarlánum frá Húsnæðisstofnun hafa nýverið hækkað í 3,5%, auk
verðtryggingar. Jafnframt hefur lánstími verið lengdur í 31 ár en tvö fyrstu árin eru
afborgunarlaus. Þá hafa útlánsvextir innlánsstofnana hækkað verulega.

Til þess að endurmeta greiðslubyrðina er tekið mið af dæmi úr greinargerð Hallgríms
Snorrasonar, Athugun á fjárflæði Byggingarsjóðs ríkisins (dags. 13/12 1983), sjá bls. 13. Í
dæminu er gert ráð fyrir 80% lánsfjármögnun sem skiptist þannig:

Húsnæðisstjórnarlán') 620 þús.
Lífeyrissjóðslán 400 þús.
Bankalán 680 þús.
Eigin fjármögnun 425 þús.

Verð íbúðarinnar 2 125 þús.

*) í greinargerð Húsnæðisstofnunar er gert ráð fyrir 260 þús. kr. lífeyrissjóðsláni og 820 þús. kr. bankaláni. Hér er
hins vegar gert ráð fyrir tveim Iífeyrissjóðslánurn, 200 þús. kr. hvort. Hér eru höfð í huga algeng lán frá
lífeyrissjóði Dagsbrúnar og Framsóknar.

Eigið fé upp á 425 þús. kr. kann að virðast allmikið og því eðlilegt að gera nokkra grein
fyrir því. Í fyrsta lagi má gera ráð fyrir einhverjum skyldusparnaði. Samkvæmt upplýsingum
frá Veðdeild Landsbanka Íslands eru dæmi um allt að 700 þús. kr. skyldusparnaðar-
reikninga og 200-400 þús. kr. reikningar munu vera algengir. Þá er og hefðbundin
fjármögnun á fasteignum að selja bílinn og kaupa ódýrari bíl. Með þessu gætu fengist 100-
150 þús. kr.

Í þessu dæmi er tekið mið af því að íbúðarverð sé greitt út í hönd við samning. Slíkt er
vitaskuld fjarri raunveruleikanum. Við kaup eða byggingu fasteigna er ætíð um að ræða að
verðið er reitt af hendi yfir nokkurt tímabil. Við kaup nýrrar íbúðar frá byggingarmeistara er
samningum oftsinnis háttað þannig að kaupandi greiðir mánaðarlega inn á íbúðina í allt að
tveimur árum fyrir afhendingu hennar. Skv. upplýsingum einnar fasteignasölu hér í borg
mun ekki óalgengt að byggingarmeistarar láni kaupanda hluta af íbúðarverði, t. d. 250
þús. kr. í íbúð í þessum verðflokki. Algengt er að slík lán séu til fjögurra ára og beri 5-7%
vexti umfram verðtryggingu. Að auki tekur kaupandi íbúðarinnar á sig afföll af slíkum
bréfum, gengi í dag u. þ. b. 82. Þessi mál eru þó mjög í deiglunni og mismunandi eftir
byggingarmeisturum og fasteignasölum sem þeir skipta við.

Gert er ráð fyrir fimm ára verðtryggðu bankaláni með einni afborgun á ári, til
einföldunar. Vextir af þessu láni eru 10% og þar er miðað við hæstu vexti. Í samræmi við
það sem að ofan sagði um dæmið um byggingarmeistara skal hér bent á að algengt er að
útborgun sé dreift yfir 18 mánaða tímabil. Með því móti væri eðlilegt að gera ráð fyrir að
bankalánin séu tekin á mismunandi tíma en með því mundi vaxtabyrðin vera lægri fyrsta árið
eða fyrstu árin. Lífeyrissjóðslánið er til 20 ára og ber það 7% vexti.

Samkvæmt þeim forsendum, sem hér hafa verið raktar, fæst að greiðslubyrði yrði sem
hér greinir.

Áætluð greiðslubyrði. Upphæðir í þús. kr.
Húsnæðis- Lífeyris- Banka- Greiðslur Greiðslu-

lán sjóðslán lán alls. byrði,%. ")

1. ár .............. 21,7 48,0 197,2 266,9 51,5
2. ár .............. 21,7 46,6 185,0 253,3 50,0
3. ár .............. 34,4 45,2 172,8 252,4 49,3
4. ár ........... 34,4 43,8 160,6 238.8 46,3
5. ár ............. 34,4 44,4 148,3 227,1 43,3
6. ár .............. 34,4 41,0 0,0 75,4 10,0
7. ár 34,4 39,6 0,0 74,0 10,0
8. ár .............. 34,4 38,2 0,0 72,6 9,8

*) Hlutfall af áætluðum meðalatvinnutekjum hjóna á öðrum ársfjórðungi 1984. Sjá texta til nánari skýringar.

Greiðslur afborgana og vaxta fyrsta árið nema tæpum 23 þús. kr. á mánuði en verða
rúm 6 þús. kr. eftir fimmta árið. Á grundvelli úrtaks kjararannsóknarnefndar um meðal-
tímakaup og vinnutíma fyrir annan ársfjórðung þessa árs má áætla að meðaltekjur
verkamanna í Reykjavík séu tæpar 26 þús. kr. og að tekjur verkakonu séu rúmar 20 þús. kr.
Lauslegur framreikningur meðalatvinnutekna kvæntra karla á árinu 1983 bendir til um 32
þús. kr. atvinnutekna á öðrum ársfjórðungi. Með sömu aðferð fæst að meðalatvinnutekjur
giftra kvenna með einhverjar atvinnutekjur séu um 11 þús. kr. (þessi lága tala á rætur að
rekja til tíðni hlutastarfa meðal eiginkvenna). Niðurstaðan hlýtur því að vera að meðalat-
vinnutekjur meðalfjölskyldunnar séu um 43 þús. kr. á mánuði. Greiðslubyrðin af íbúðinni í
dæminu að ofan miðað við þessar meðaltekjur er sýnd Isíðasta dálkinum.

Í greinargerð Húsnæðisstofnunar er greiðslubyrðin áætluð 21~225 þús. kr. Sú hækkun,
sem hér kemur fram, skýrist fyrst og fremst af hækkun vaxta en einnig eru aðrar forsendur
nú gjörbreyttar hvað varðar samsetningu lána. Til að meta einstaka þætti hækkunar
vaxtabyrðarinnar er nauðsynlegt að bera saman sömu samsetningu lánanna en í töflunni hér
að neðan er stillt upp sömu lánasamsetningu og í greinargerð Húsnæðisstofnunar og
greiðslubyrðin reiknuð af henni.

Samanburður á greiðslubyrði samkvæmt greinargerð Húsnæðisstofnunar og nýrri
vaxta- og lánatilhögun.

Húsnæðis- Banka- Lífeyris- Greiðslu-
Ár lán lán sjóðslán byrði, alls

HS NÚ HS NÚ HS NÚ HS NÚ

1 ........ 14,0 21,7 205,0 237,8 15,6 28,6 235,0 288,0
2 ........ 32,7 21,7 196,8 223,0 15,4 27,9 244,9 272,6
3 ........ 32,7 34,4 188,6 208,3 15,2 27,2 236,5 269,9
4 ........ 32,7 34,4 180,4 193,5 15,0 26,4 228,1 254,3
5 ........ 32,7 34,4 172,2 178,8 14,8 25,7 219,7 238,9

Í ljós kemur að langmestu munar hér um hækkun vaxta af bankalánum. Greiðslubyrði
fyrsta ársins hefur hækkað um 53,5 þús. kr. og þar af er hækkun vaxta af bankaláni 33 þús.

Hér er ekki reynt að meta greiðslubyrði þeirra sem kaupa eldra húsnæði. Slíkur
reikningur er mun flóknari. Kemur hér ekki síst til að sköpum skiptir hver verðbólgu- og
vaxtaþróun í framtíðinni verður.

Virðingarfy llst,
Sigurður Snævarr.

